NI IKI MU BY’UKURI BIBILIYA YIGISHA?
Ubwami bw’Imana ni iki? (Igice cya 2) e |

Bishingiye ku gice cya 8 cy'igitabo Ni iki mu by’ukuri Bibiliya yigisha? kiboneka ku rubuga rwa jw.org/rw.

INTEGO: Suzuma ibyo wizera n'impamvu ubyizera, usuzume icyo Bibiliya yigisha, maze urebe uko
wasobanurira abandi ibyo wizera.

NI IKI UBWAMI BWIMANA BUZAKORA?

SUZUMA IMYIZERERE YAWE

Wumva abandi bantu basubiza bate icyo kibazo?

Wowe wizera ko bimeze bite?

Kuki ari uko ubyemera?

SUZUMA ICYO BIBILIYA YIGISHA

Hari ibintu bihebuje Ubwami bw’Imana bwamaze gukora.

(Reba igitabo Icyo Bibiliya yigisha, igice cya 8 paragarafu ya 11-13.)

Soma mu Byahishuwe 12:7-10.
Ni ikihe kintu Yesu yakoze akimara kwimikwa, akaba Umwami w'Ubwami bw’Imana?

Soma mu Byahishuwe 12:12.

Igihe Satani yirukanwaga mu ijuru, ni izihe ngaruka byagize ku isi kandi se kuki mu ijuru habaye amahoro
n’ibyishimo? (Igisubizo: Ongera usome mu Byahishuwe 12:10b.)

Ubwami bw’Imana bwamaze gutuma mu ijuru haba ibyishimo; vuba aha no ku isi abantu
bazishima

Ubwami bw’lmana buzaha imigisha abantu bose b’indahemuka.

(Reba igitabo Icyo Bibiliya yigisha, igice cya 8 paragarafu ya 14-23.)

Soma mu Mubwiriza 8:9 no muri Daniyeli 2:44.
Ubwami bw'Imana buzakuraho bute ubutegetsi bukandamiza abantu?

Soma muri Zaburi ya 37:29 no mu Byahishuwe 22:1-3.
Igihe Ubwami bw'Imana buzaba butegeka bizagendekera bite indwara n’'urupfu?

Ni ibihe bintu wifuza kuzakora mu isi nshya?

B SOBANURIRA ABANDI IMYIZERERE YAWE

NIBA UMUNTU AKUBWIYE ATI . . .

Ubwami bw’Imana buba mu mutima w’umuntu.

USHOBORA KUMUSUBIZA UTI . . .

Abantu benshi babibona batyo. Ariko jye si uko mbibona kuberako ...

Ni uwuhe murongo w'lbyanditswe wasomera uwo muntu?

Ni mu buhe buryo wafasha uwo muntu gutekereza kuri uwo murongo, uzirikana uko abona
ibintu?

NIBA UMUNTU AKUBWIYE ATI . . .

Kuba Ubwami buri mu ijuru, nta cyo bwamarira abantu bari ku isi.

USHOBORA KUMUSUBIZA UTI . . .

Ni byo koko Ubwami butegekera mu ijuru. Ariko nemera ko budufitiye akamaro kubera
ko...

Ni uwuhe murongo w'lbyanditswe wasomera uwo muntu?

Ni mu buhe buryo wafasha uwo muntu gutekereza kuri uwo murongo, uzirikana uko abona
ibintu?

